
Oŋko gini êyi tra 
raa arra cûu ciki. 

Arra mura kaan 
duro yî caagire 
kolo fayintu ciki. 

Owon buru bui 
irri ni eke tra muki 
tafu raa galci. 

Amma êmaã duro 
cikaa ekaã goyintu ni 
yî ai caagaa daa naku. 
Ekaã mire ru zûron 
gissir ni daa tigantu 
yîũ gortii ciki.

Yim tra arra cûu ridu ni 
yûũ gortigire burayintu. 
Naana zûron ekaã ŋa
yîũ daa ciiŋa lau hun tra 
ru tuzu.

Arra cûu ara 
zûron ai ekaã 
ŋa yîũ raa ciiŋa 
daa foktintu.

Mura naana zûroma 
gorigire burayi ciiru 
zûron ai ekaã ŋa 
arra cûu ginna fora 
ru goyinere gortinni.

Arru naana têe ru 
zûroma sowu ceni bêyi.

Mura taya wora jillan 
nu dôŋkora cîru. 
Naana zûroma kûi 
curuwi bêyi. 

Mêra ru 
magalaptintiŋare 
gôru.

Te ru bara eke 
ai zûroma ŋa 
burustun curuu.

Yî ai gîskei cawii ciiŋa 
mura ginna duro tilintu.

Amma gura-i «Goni 
digi duro eleĩ cîroo 
wawu duro giru 
soog» initigi.

